
Innuttaasut peqqinnissaqarfillu akunnerminni tatigeqatigiinnerat ataqqegatigiinnerallu annertusarnissaa
anguniarlugu atorfillit atuisullu oqaloqgatigiinnerat annertusarnissaa anguniarlugu peqqinnissaqarfinni
immikkoortortaqarfinnilu tamani atuisut siunnersuisooqatigiivinik pilersitsinissamut periarfissat
misissornissai pillugit Naalakkersuisut peqquneqarnissaanik Inatsisartut aalajangiiffigisassaattut
siunnersuut. Misissuineq aningaasatigut kingunissaanik nassuiaassaaq UKA2023-lu nallertinnagu
tunioraanneqassalluni.

(Inatsisartunut ilaasortag Anna Wangenheim, Demokraatit)

(Siullermeerneqarnera)

Demokraatit Inatsisartunut ilaasortaatitaanut siunnersuummut silatusaartumut qujanag.

Qularutissaanngilaq, Peqginnissagarfimmi unamminartogagimmat. Sulisunik amigaategarpoq,
ajoraluartumillu takusarparput, innuttagartugut, Danmarkimut angalasariagartartunik namminneq
akilikkaminnik, nammineq meerartilluunniit pitsaasumik eqgortumillu nakorsarneqarnissaat anguniarlugu.
Tamanna ajoraluartumik pitsaanngilluinnarpog.

Taamannak ogareerlunga, manna iluatsillugu peqqgissaasunut, nakorsanut, portgrinut, isumaginninnermut-
peqqinnissamullu ikiortinut aammalu allanut, Pegginnissaqgarfitsinni sulisunut, qujassutiga annertooq
ingerlateqqinniarpara. Annertuumik suliniarpusi pitsaasumillu sorsuutigalugu innuttaasut tamarmik
pitsaanerpaamik nakorsarneqarnissaat. llissi pisuussutiginngilarsi, sulisogarnermi ajornartorsiutegarneq,
sulisussaaleqineq il.il.

Tulluanngilaq, pakatsinerit sulisunut tutsittarneri, tulluanngillluinnarporlu, sulisut tamanut
takusassiarisarneri inuit naapittarfiini. Taamaattumik isumassarsiatsialaavoq, atuisunut
siunnersuisooqatigiinnik pilersitsinissaq sulisut ilinniarsimasut akornanni oqalogatigiinnerup
annertusinissaa anguniarlugu aammalu innuttaasut tatiginninnerisa innuttaasullu peqginnissagarfiullu
akornanni ataggeqatigiinneq annerulersinniarlugu soorlu uani Demokraatit Inatsisartunut ilaasortaatitaanit
Anna Wangenheim-imit siunnersuutigineqartoq.

Atuisut siunnersuisooqatigiivi taamaattup Peqqginnissaqarfiup innuttaasullu akornanni
ataqgatigiissutaasinnaalluarpoq, amigaatigisarput oqaloqatigiinnerup annertusarnissaanut innuttaasullu
pitsaanerusumik misigisagarnissaannik Peqqginnissagarfimmullu paasinninnerulernissaannut
amigaatigisimasarput.

Siunnersut akuereqqullugu innersuussutigineqarpoq llaqutariinnermut- Peqqissutsimullu ataatsimiititaliami
oqallisigineqarnissaa innersuussutigalugu.

